
Бунёдкорлик

Маълумки, мамлакатимизда миллатлар
аро тотувлик, диний бағрикенгликни 

мустаҳкамлашга алоҳида эътибор қаратил-
моқда. Хусусан, бу жараёнда нодавлат но-
тижорат ташкилотлари ва миллий маданият 
марказлари фаолиятини қўллабқувватлаш 
муҳим аҳамиятга эга.

Куни кеча вилоятимиз марка-
зида “Нодавлат нотижорат таш-
килотлари ва Дўстлик уйи”, Ёзув-
чилар уюшмасининг Тошкент 
вилояти бўлими, Респуб лика 
Маънавият ва маърифат марка-
зи вилоят бўлими ҳамда замона-
вий кутубхона биноси фойдала-
нишга топширилди.

Очилиш маросимида Ўзбе-

кистон Қаҳрамони Иброҳим Ғо-
фуров, Ўзбекистон Миллий ах-
борот агентлиги Бош директори 
Абду саид Кўчимов, "Халқ сўзи" 
ва "Народное слово" газеталари 
бош муҳаррири Ўткир Раҳмат, Ўз-
бекистон Ёзувчилар уюшмаси ра-
иси Сирожиддин Саййид, Журна-
листлар ижодий уюшмаси раиси 
Олимжон Ўсаров, вилоят ҳоким-

лиги масъуллари, ёзувчи ва шоир-
лар, давлат ва жамоат ташкилот-
лари вакиллари, ҳудуд фаоллари, 
нуронийлар қатнашди.

“ННТ ва Дўстлик уйи”да Ўзбе-
кистон ННТ миллий ассоциация-
си вилоят бўлинмаси, истеъмол-
чилар ҳуқуқларини ҳимоя қилиш 
жамиятлари ви лоят бирлашмаси 
каби ўнга яқин нодавлат нотижо-

рат ташкилотлари ҳамда рус, қо-
зоқ, қирғиз, уйғур, тожик, корейс, 
туркман ва озарбайжон миллий 
мада ният марказларининг вило-
ят бўлимлари фаолият юритади.

“Дўстлик уйи”нинг реконструк
ция ишлари ва бинони зарур 
жиҳозлар билан таъминлаш 
учун вилоят маҳаллий бюджети-
дан 3,498 миллиард сўм маблағ 

ажратилди. Бинода 50 ўринли 
мажлислар зали, анжуманлар 
зали, компьютер хонаси, 5 та 
тўгарак (тил ўргатувчи, миллий 
рақс, шахмат, рассомлик ҳамда 
аёлларни ҳунармандликка ўрга-
тиш маркази) учун ўқув 
хоналари, 16 та иш 
юритиш хоналари таш-
кил этилган.

(Давоми 2саҳифада)
(Давоми 2саҳифада)

Маросимда сўз олганлар 
муассаса фаолиятига му-
ваффақиятлар тилаб, мазкур 
марказ вилоятимизда ҳайдов-
чилар тайёрлаш ва уларнинг 
малакасини жиддий синовдан 
ўтказиш, пировардида, йўлла-
римизда ҳаракатланиш билан 

боғлиқ салбий ва кўн-
гилсиз ҳодисаларнинг 
олдини олишга хизмат 
қилишига умид билдир-
дилар.

Шунингдек, иштирок-
чилар марказда яратил-
ган шароитлар билан 

танишишди ҳамда автомобиль 
бошқариш бўйича билимларни 
синовдан ўтказиш жараёнлари-
ни кузатишди.

Тадбирда Тошкент вилояти 
ҳокими вазифасини бажарувчи 
Зойир Мирзаев иштирок этди.

Оҳангарон тумани-
да “Тошкент вилояти 
имтиҳон маркази” иш 
бошлади. Очилиш маро-
симида туман ҳокимлиги, 
лойиҳа ташаббускорлари, 
давлат ва жамоат ташки-
лотлари ҳамда оммавий 
ахборот воситалари ва-
киллари қатнашишди.

ИМТИҲОН
МАРКАЗИ
ИШ БОШЛАДИ

Имконият

урафшоннингН МАСКАНЛАРИУРЛИ

– Пахта техник чиги-
тини биржа савдоларида 
харид қилувчи ёғмой кор-
хоналарининг техноло-
гик жараёнига янги шарт 
қў йилди, – дейди Агро
инс пекциянинг вилоят 
бош  қармаси катта инспек-
тори Шерзод Шайманов. 

– Яъни, корхоналар пах-
та чигитини қайта ишлаш 
учун тўлиқ технологик 
цикл – мағизни янчиш, 
гидротермик ишлов бе-
риш, пресслаш, экстрак-
циялаш, рафинациялаш, 
дезодорациялаш ва қа-
доқлаш цехларига ҳам эга 

б ў л и ш и 
шартлиги 

белгилан -
ди. Вилоятда 

фаолият тури 
ёғмой ишлаб 

чиқариш билан 
боғлиқ мулк чилик 

шаклидан қатъи на-
зар рўйхатдан ўтган 

56 та корхонада назорат 
тадбирлари ўтказилди. 
Аниқланган камчилик ва 
қонунбузилишлар юзаси-
дан ёғмой корхоналарига 
нисбатан жами 62 та таъ-
сир чоралари кўрилиб, 13 

та огоҳнома, 49 та ёзма 
кўрсатма, 5 та маъмурий 
баённома расмийлашти-
рилиб, ҳуқуқни муҳофаза 
қилувчи органларга юбо-
рилди. Номувофиқ деб то-
пилган корхоналар пахта 
техник чигитини харид қи-
лиш бўйича биржа савдо-
ларида иштирок этишига 

чек қўйилди. Асосийси, та-
лабга жавоб бермайдиган 
сифатсиз ёғмой маҳсу-
лотлари ишлаб чиқарили-
шининг олди олинди.

Ўзбекистон Республикаси Вазирлар Маҳкамаси ҳу-
зуридаги Агросаноат мажмуи устидан назорат қилиш 
инспекцияси Тошкент вилояти бошқармаси томонидан 
пахта хом ашёси, дон, уруғлар ва уларни қайта ишлаш-
дан олинган маҳсулотлардан фойдаланишни назорат 
қилиш бўйича амалга оширилган ишлар билан тани-
шиш мақсадида Паркент туманидаги “Shedevr biznes 
oil” МЧЖ фаолияти ўрганилди. Корхона кунига 30 тонна 
техник чигитни қайта ишлаш қувватига эга бўлиб, пахта 
ёғи ва 3 хил ем маҳсулотлари ишлаб чиқаради.

Янгиланиш одимлари

МУСТА¥КАМ 
КАФОЛАТКонституциямиз-

нинг мақсади – унинг 
муқаддимасида кел-
тирилган. Яъни, унда 
мамлакатимиз фуқароларининг 
муносиб ҳаёт кечиришларини 
таъминлашга интилиш, демо-
кратик ҳуқуқий давлат барпо 
этиш, фуқаролар тинчлиги ва 
миллий тотувлигини таъминлаш 
баён этилган. Яна ҳам соддароқ 
айтганда, пировард мақсад ин-
сонга муносиб ҳаёт шароитини 
яратиш, уни бахтли қилишдан 
иборат. Бу мақсадга ўзўзидан 
эришиб бўлмайди. Ҳаётий, халқ-
чил Конституция асосида қабул 
қилинадиган қонунларгина та-
раққиётга хизмат қилади.

Бош Қомусимизнинг 11мод-
дасида Ўзбекистон Республи-
каси давлат ҳокимиятининг 
тизимида учта ҳокимиятдан 
бири сифатида – қонун чиқа-
рувчи орган белгилаб қўйилган. 
Алоҳида 18боб – Ўзбекистон 
Республикаси Олий Мажлиси 
ҳақида бўлиб, 13 та моддани ўз 
ичига олади.

Шу маънода, миллий парла-
ментимизнинг шаклланиши ва 
ривожланишида Конституция-
мизнинг ўрни алоҳида аҳамият-
га эга.

ЧИРЧИҚ шаҳрининг “Ифтихор” 
маҳалласидаги “Янги Ўзбекистон” 
массивида қад ростлаётган кўп 
қаватли замонавий уйжойлар 
шаҳар кўркига кўрк қўшмоқда.

Вилоят ҳокимининг капитал 
қурилиш ва коммуникациялар 

масалалари бўйича ўринбосари 
Шукрулло Маҳмудов ҳамда шаҳар ҳокими Даврон 
Хидоятов бунёд этилаётган кўп қаватли уйларнинг 
қурилиши билан танишишди. Массивдаги ичимлик 
суви таъминоти, электр энергияси, коммунал хиз-
матлардаги камчиликларни бартараф этиш бўйича 
масъулларга топшириқлар беришди.

ОЛМАЛИҚ шаҳридаги 
18умумтаълим мактабида 
шаҳар аҳоли бандлигига кўмак
лашиш маркази томонидан 
битирувчиларнинг бандлигини 
таъминлаш мақсадида "Меҳнат 

ярмаркаси" ташкил этилди.
Ярмаркада корхонаташкилот-

ларнинг вакиллари томонидан бўш иш ўринлари 
бўйича маълумот берилди. Шунингдек, битирувчилар 
учун "Артель" корхонасига экскурсия уюштирилди.

БЎСТОНЛИҚ туманининг "На-
най" маҳалласи аҳолиси етти 
хазинанинг бири бўлмиш товуқ 
парвариши билан шуғулланиш-
га кенг жалб этилмоқда.

Маҳалладагилар уй ҳайвон-
лари ва паррандалар парвариши 

борасида етарли тажрибага эга бўл-
ганлиги сабабли аҳолига бройлер жўжалари бепул 
тарқатилиб, даромад топишларига кўмак берилмоқда.

ҚИБРАЙ туманининг “Мада-
ният” ва “Гулистон” маҳаллала-
ри аҳолиси учун Тошкент пе-
диатрия институтининг етакчи 
профессорлари иштирокида 
чуқурлаштирилган тиббий кӯрик 

ташкил этилди.
Тор доирадаги шифокорлар 5 

кун давомида мингга яқин фуқароларни кўрикдан 
ўтказишди. Шунингдек, 70 нафар фуқарога туман 
тиббиёт бирлашмасида муолажаларни давом этти-
риш учун йўлланмалар берилди.

ЯНГИЙЎЛ туманининг “Ғалаба” маҳалласида 
яшовчи Беҳзод Аҳмаджонов тадбиркорлик фаолия-
тига қўшимча хонадонида кутубхона очиш таклифи 
билан ҳокимликка чиқди.

Туман ҳокими У. Ялгашев таклифни ўрганиб 
чиқиб, кутубхонани ташкил этишга Ёшлар ишлари 
агентлиги тумани бўлими бошлиғи Ш. Абдуғаниевни 
масъул этиб тайинлади.

Жорий йил вилоятда 103 
минг 845 гектар сувли май-
донларда бошоқли дон экини 
етиштирилди. Айни кунлар-
да барча туманларда 
ғалла ўримига старт 
берилиб, ҳосилни 
нестнобуд қилмасдан, 
қисқа фурсатларда 
йиғиштириб олиш чо-
ралари кўрилаётир. 
Вилоят бўйича ўрим
йиғим ишларига 293 та 
“Кейс”, “Нью Холланд”, 
“Клаас Доминтор139”, 
“Вектор39” каби юқо-
ри унумли комбайнлар 
жалб қилинган.

Хусусан, Ўрта Чир-
чиқ туманида 2022 
йилда 188 фермер хў-
жалиги ва 1 та кластер 
корхонаси томонидан 
10 минг гектар майдондан 32 
минг 310 тонна ғалла топши-
риш режалаштирилган бўлиб, 
шундан 8 минг тонна- с и 

уруғлик учун алоҳида пар-
варишланди. Ҳосилни ўз 
вақтида ўриб олиш учун 35 
та юқори унумли комбайн, 

120 та ташиш техникалари 
жалб қилинган бўлиб, бу бўй-
ича жами 35 та ўрим отряди 
шакллантирилган. Айни пайт-

да "А.Икромов", "Ўзбекис тон", 
"Ким Пен Хва" ҳамда "Истиқ-
бол" ҳудудларидаги ғаллага 
ўроқ тушди.

“Ўзбекистон” ҳудудидаги 
“Маматкарим Дилшоджон” 
фермер хўжалиги мириш-
корлари бу йил 58 гектар 
майдонда ғалланинг “Алек-
сеевич” навини парвариш
лаб, юқори натижага эри-
шишди. Давлат шартнома 
режасини бажариш учун  33 
гектардаги ғалланинг ўзи ки-
фоя қилди.

– Ҳосилдорлик 68 центнер-
га етди, – дейди ҳўжалик раҳ-
бари Холдор Эргашев. – Шарт-
нома режасини ортиғи билан 

бажарганимиздан хурсандмиз. 
Эътиборлиси, 25  гектардаги 
дон ўзимизга қолди. Демак, бу 
йил ҳам хўжалигимиз аъзола-
рининг хонадонига барака ёғи-
лади.

Хўжалик ерлари ғалла-
дан бўшагач, 40 фои-
зи, яъни 20 гектари 
эҳтиёжманд фуқа-
роларга қишлоқ хў-
жалиги маҳсулот-
лари етиштириш 
учун берилиши кўз
да тутилган.

Бу йил вилоятимиз ғаллазорларида баракали ҳосил етиштирилди. Лафзи ҳа-
лол деҳқоннинг фидокорона меҳнати, шижоатидан элюрт хирмони тобора 

юксалиб, халқимизнинг ризқнасибаси яралмоқда.

ЭЛ-ЮРТ ХИРМОНИ
ЮКСАЛМОҚДА

Нозима РАСУЛОВА
/Тошкент ҳақиқати/

Аброр ЭСОНОВ олган суратлар

ИМКОНИЯТ ВА 
¥АРАКАТ

юқори самарадорлик омили

Пилла–2022 Инвестиция

Партиялар ҳаётидан

Шунингдек, журналист ва блогер-
лар учун ўтказилган матбуот анжу-
манида 2022 йил ғалла ўримйиғи-
ми мавсумида вилоят бўйича жами 
293 дона ғалла ўриш комбайнлари 
иштирок этиши, уларни таъмирлаш 
тўлиқ якунлангани, мавсум давоми-
да бетўхтов ишлашини таъминлаш 
учун эҳтиёт қисмлар захираси яра-
тилгани таъкидланди.

Айтиш жоизки, Агроинспекция
нинг вилоят бошқармаси томо-
нидан қорамоллар ва қўйэчки-
лар бош сони, гўшт ва сут ишлаб 
чиқаришни кўпайтириш, наслчи-
лик ишлари ва хизмат кўрсатиш-
ни янада ривожлантириш, озуқа 
базасини мустаҳкамлаш бўйи-
ча белгиланган чоратадбирлар 
ижросини таъминлаш, шунингдек, 
қорамолчилик, балиқчилик, пар-
рандачилик, қўйчилик, эчкичилик, 

асаларичилик, қуёнчилик йўна-
лишида амалга оширилаётган 
ишлар юзасидан доимий назорат 
олиб борилмоқда. 

Маълумотларга кўра, ҳозирги 
кунда, вилоятда чорвачилик йўна-
лишида 1 минг 599 та хўжалик 
юритувчи субъектлар фаолият 
кўрсатмоқда. Шулардан 195 таси 
наслчилик мақомига эга.

Тошкент туманидаги “Иззат” 
фермер хўжалиги 2005 йилда 
сунъий уруғлантиришни йўлга қў
йиб, наслчилик мақомини олди. 
Хўжалик 1998 йилда ташкил этил-
ган бўлиб, ишни 30 га яқин қора-
мол парваришидан бошлаган. 
Ҳозирда 375 бош қорамолдан 260 
таси соғин сигирлар бўлиб, 140 та-
сидан кунига 3 тоннагача сут соғиб 
олинмоқда.

– Голландиядан голштин зотли 
молларни келтирганмиз, – дейди 

хўжалик иш бошқарувчиси Фозил 
Раҳимов. – Улар кўп сут беради. 
Моллар насли айниб кетмаслиги, 
озуқаси ва саломатлиги доимо ве-
теринарлар назоратида. Наслли 
молларни етиштиришда эса 2020 
йил Польшадан олиб келинган 
УЗИ аппарати қўл келмоқда. Бу 
аппарат ҳомилани 28 кунлигидаёқ 
аниқлаш имконини беради. Бу эса 
23 ой вақт йўқотилишининг олди-
ни олмоқда.

Хўжаликда соғиб олинган сут 
қайта ишлаш учун “Izzat milk” кор-
хонасига юборилади. Корхона ку-
нига 3 тонна сутни қайта ишлаш 
қувватига эга. Бу ерда 2015 йил-
дан буён 30 га яқин турдаги сут 
маҳсулотлари ишлаб чиқарилиб, 
халқимиз дастурхонига етказиб 
берилади. 

Нозима РАСУЛОВА
/Тошкент ҳақиқати/

Сиёсий партияларнинг фаолиятини 
ҳамда унинг аҳамиятини бугунги кунда 
парламентаризмнинг тараққиётидан 
ажралган ҳолда кўриб чиқиш мумкин 
эмас. Ўз навбатида сиёсий хилмахил-
лик, кўппартиявийлик асосида Пар-
ламент қуйи палатасида фракциялар 
фаолият юритиб келмоқда.

Ўзбекистон Халқ демократик пар-
тияси мамлакатимизда амалга оши-
рилган барча парламент сайловла-
рида фаол қатнашиб, қуйи палатада 
доимий равишда фракция ташкил 

этиб келаётган партиядир.
Биламизки, қонун ижодкорлиги – Қо-

нунчилик палатаси фаолиятининг энг 
муҳим, биринчи галдаги вазифасидир. 
Қабул қилинаётган қонунларнинг ҳар 
жиҳатдан мукаммал бўлиши аҳоли фа-
ровонлигини ошириш, инсон ҳуқуқ ва 
эркинликларини таъминлашга хизмат 
қилади.

Маълумки, масалаларни эркин 
муҳокама қилиш ва коллегиал ҳал этиш 
тамойилларига асосан ҳар бир қонун 
лойиҳаси ёки масала сиёсий партия-
лар фракцияларининг йиғилишларида 
дастлабки тарзда кўриб чиқилмасдан 
туриб, Қонунчилик палатаси мажли-
сининг кун тартибига киритилмаслиги 
амалда қатъий мус таҳкамлаб қўйилган.

Шу маънода, сайловчилар, шу жум-
ладан, партия электорати манфаатла-
ридан келиб чиқиб, депутатларимиз-
нинг қонунлар сифатига, концепциясига 
нисбатан талаби кучайди. Фракциямиз 
томонидан кўриб чиқилаётган қонун 
лойиҳаларини жойларда муҳокама қи-
лиш учун қуйи бўғиндаги ташкилотларга 
етказилмоқда. Ушбу амалиёт эса «Қо-
нуннинг бирданбир манбаи ва муал-
лифи том маънода халқ бўлиши шарт», 

деган устувор тамойилнинг амалда тат
биқ этилишида муҳим аҳамиятга эга 
бўлмоқда.

Мутахассисларнинг фикрига кўра, 
Конституция инсониятнинг ижтимоий 
муносабатларни ҳуқуқий тартибга со-
лиш ва ташкил этиш борасида кашф 
этган энг муҳим ютуқларидан бири ҳи-
собланади.

Бош Қомусимизда фуқароларнинг 
ижтимоий ҳуқуқлари нафақат алоҳида 
бобда, балки унинг кўплаб модда ва 
нормаларида ўз ифодасини топган.

Ўзбекистон Республикаси Консти-
туцияси негизида ишлаб чиқилган 
Ҳаракатлар стратегияси ўтган 5 йил 
давомида давлат ва жамиятни ривож
лантиришнинг мутлақо янги босқичига 
олиб чиқди. Янги Тараққиёт стратегияси 
– янги Ўзбекистоннинг янги марраларни 
забт этишида эса Бош қомусимиз асос 
бўлиб хизмат қилиши шубҳасиз!

Мамлакатимиз Президентининг 
Олий Мажлис палаталари қўшма маж-
лисидаги нутқида парламент вакилла-
ри, кенг жамоатчилигимиз, халқимиз би-
лан яна бир бор маслаҳат қилиб, жаҳон 
конституциявий тажрибасини ўрганиб, 
пухта ўйлаган ҳолда бугунги ва келгуси 
тараққиётимизни белгилаб берадиган 
Асосий Қонунимизни такомиллашти-
риш масаласини кўриб чиқиш кераклиги 
алоҳида таъкидланди.

Демак, Конституциямизнинг мукам-
маллиги йўлида барчамиз бир тану бир 
жон бўлиб ҳаракат қилишимиз зарур.

 Фирдавс ШАРИПОВ,
Олий Мажлис Қонунчилик 

палатаси депутати,
ЎзХДП фракцияси ҳамда 

Меҳнат ва ижтимоий масалалар 
қўмитаси аъзоси

МУСТА¥КАМ КАФОЛАТ

КОНСТИТУЦИЯВИЙ ИСЛО¥ОТЛАРДА 
ХОТИН-£ИЗЛАРНИНГ ¤РНИ

Чирчиқ шаҳридаги Ўзбекистон давлат жисмоний тарбия ва спорт 
университетида Ўзбекистон Халқ демократик партияси Марка-

зий Кенгаши ҳамда Тошкент вилояти кенгаши ҳамкорлигида “Конститу-
циявий ислоҳотларни амалга оширишда хотинқизларнинг фаол ишти-
рокини таъминлаш” мавзуида йиғилиш бўлиб ўтди.

ПИСКЕНТНИНГ

"КУМУШ  ТОЛАСИ"
Пискент тумани пиллакорлари 

146 тонналик "кумуш тола" хир-
монини жамлаб, белгиланган режани 
ортиғи билан бажаришди.

Мавсумда қарийб 2 
минг 570 қути ипак қур-
тини зарур агротехни-
ка қоидалари асосида 
парваришлаб, кутил-
ган натижага эришил-
ди. 146,1 тонна пилла 
топшириб, "JINJUZ 
SILK CO" МЧЖ билан 
тузилган йиллик пил-
ла етиштириш режаси 
100,7 фоизга уддалан-
ди.

Улкан меҳнат зафа-
рида “Раҳматжонова 
Сарвиноз”, “Ибодулла-

ев Хайдарали”, "Отақў-
зиев Нурали" фермер 
хўжаликлари пилла-
корларининг ҳиссаси 
салмоқли бўлди.

Мавсумда биринчи 
бўлиб барака ҳосили-
ни топширган Суюнбой 
Абдураҳмонов, Наби 
Оққулов, Дилбар Нор-
матова сингари касана-
чилар эришган юксак 
натижа бошқаларга на-
муна бўлди.

Ҳудудларда жараён 
қизғин давом этмоқда.

Унда Ўзбекистон Республикаси 
Олий Мажлис  Қонунчилик палатаси 
Ўзбекистон Халқ демократик партияси 
фракцияси аъзолари, Ўзбекистон ХДП 
Марказий Кенгаши масъул ходимлари, 
партиянинг Тошкент вилояти кенгаши 
масъуллари, депутатлар, фаол аёллар, 
талаба ёшлар ҳамда ОАВ вакиллари 
иштирок этишди.

Йиғилишни Ўзбекистон Халқ де-
мократик партияси Тошкент вилояти 
кенгаши раиси Акмал Умаралиев олиб 
борди. 

Йиғилишда сўзга чиққанлар партия
нинг вилоят, туманшаҳар кенгашла-
рининг фаол аёллари конституциявий 
ислоҳотлар, конституциявий янгилик
ларнинг зарурияти ва асосий йўналиш
ларини вилоятимизнинг чекка ҳудуд-
ларидаги аҳолига содда ва тушунарли 
тарзда етказиш бўйича зарур чораларни 
кўриши лозимлиги қайд этилди.

Шунингдек, йиғилишда конституция
вий ислоҳотларнинг бугунги кундаги 
аҳамияти тўғрисида тушунтириш бе-
рилди.

Ўзбекистон ХДП Тошкент вилоя-
ти кенгаши электоратининг ижтимоий 
манфаатлари ва ҳаётий эҳтиёжларини 
тўлиқ қондиришдан келиб чиқиб, конс
титуциявий ислоҳотларда таклиф, қў-
шимча ва ўзгартиришларни билдириш 
ҳамда қонуний мустаҳкамлаш, партия 
дастурида белгиланган вазифалар-
ни амалга ошириш жараёнида фаол 
иштирок этиш, шунингдек, партиянинг 
келгусидаги асосий вазифаларига оид 
чоратадбирлар белгиланди.

Йиғилиш иштирокчилари Конститу-
цияга ўзгартириш ва қўшимчалар кири-
тиш бўйича ўзларининг таклиф, фикр 
ва мулоҳазаларини билдиришди.

Ўзбекистон ХДП Тошкент вилояти 
кенгаши матбуот хизмати

ИМКОНИЯТ ВА 
¥АРАКАТ

юқори самарадорлик омили

Аброр ЭСОНОВ олган суратлар

Мазкур марказий 
кўчаларда йил якуни-
га қадар, 1 минг 159 
та савдо, кўнгилочар, 
гастрономик, туризм 
ва санъат йўналиш
ларига ихтисослаш-
ган хизмат кўрсатиш 
объектларини ишга 

тушириш режалаштирилган.
Ҳозирги кунда ана шундай 223 та хизмат 

кўрсатиш объектлари фаолияти йўлга қўйилган 
бўлиб, 554 та янги иш ўрни яратилган.  Шунинг
дек, савдо ва хизмат кўрсатиш объектларининг 
24 соат мобайнида фаолият юритишига доир 
жамоат хавфсизлиги билан боғлиқ талаблар ўр-
натилади.

Ўқув машқини ўтказиш-
дан мақсад – фавқулодда 
вазиятларнинг олдини олиш, 
уларни бартараф этиш ва 
оқибатларини тугатиш бў
йича ФВДТ Тошкент вилоя ти 
ва Тошкент шаҳри ҳудудий 
қуйи тизимларининг бошқа-
рув органлари ҳамда кучла-
рини самарали қўллаш юза-
сидан раҳбарлар таркиби 
ва бўлинмаларининг ҳам-
корлигини такомиллаштириш, 
шунингдек, фавқулодда вазият
ларга олиб келувчи потенци-
ал хавф манбаларини барвақт 
аниқлаб, уларнинг рўй бериши-

га йўл қўймаслик ёки зарарини 
камайтиришга қаратилган тад-
бирларнинг самарадорлиги ва 
аҳолининг фавқулодда вазият-
ларда тўғри ҳаракат қилиш бў

йича билимларини 
оширишдир.

Ўқув машқининг 
биринчи куни Бўс
тонлиқ туманидаги 
Чорвоқ ГЭС УКда 
сув тошиши хавфи 
бўлганда, шунинг дек, 
ёнғин чиққанда ҳамда 
дала шароитида жа-
брланганларга бирин-
чи ёрдам кўрсатиш 

бўйича машқлар бажарилди.
Иккинчи кунги машқлар Чирчиқ 

шаҳри ва Қибрай туманида ўтка-
зилди.

Жумладан, шартли зилзи-

ла оқибатида “МаксамЧирчиқ” 
АЖда махсус сиғимларда сақла-
наётган кимёвий модда атмос-
ферага тарқалиши натижасида 
одамларга зарар етказишининг 
олдини олиш мақсадида аҳоли 
хавфсиз ҳудудга эвакуация қи-
линди.

Кейинги машқда эса, Қибрай 
туманида жойлашган бино шарт-
ли зилзила таъсирида вайрон бў-
либ, у ерда қолган фуқароларни 
хавфсиз жойга кўчириш, биринчи 
тиббий ёрдам кўрсатиш синовдан 
ўтказилди.   

Тадбирнинг учинчи куни Ян-
гийўл туманидаги маҳаллаларда 

ўтказилди. Хусусан, “Кўкаламзор” 
маҳалласида газ қувури ёрилиши 
натижасида содир бўлган авария-
ни бартараф этиши бўйича машқ 
бажарилди.

Ҳамкорликдаги эвакуация 
ишларида вилоят Фавқулодда ва-
зиятлар бошқармаси, Ички ишлар, 
Мудофаа, Миллий гвардия ҳамда 
“Тез тиббий ёрдам” хизмати хо-
димлари қатнашдилар. 

Машқларни амалга ошириш 
учун 15 та автобус, 30 га яқин мах-
сус ва 15 та ёрдамчи техникалар 
жалб қилинди.

Тошкент вилояти фавқулодда 
вазиятлар бошқармаси

Яхши хабар

     СОАТ 
фаолият 
юритувчи 
кўчаларТо ш к е н т 

вилоя тининг 
барча туман ва 
шаҳарларида куну 
тун ишлайдиган 
савдо ва хизмат-
лар учун биттадан 
махсус кўчалар 
ташкил этилади.

МЕБЕЛЬ 
ЭКСПОРТИ 
КЎПАЙДИ
Ўрта Чирчиқ туманида “Qorasuv Mebel Savdo” корхо-

наси томонидан замонавий услубда, сифатли ме-
беллар ишлаб чиқариш йўлга қўйилди.

Салкам 2 гектар ер майдо-
нида қурилган мазкур фабри-
канинг йиллик ишлаб чиқариш 
қуввати мингдан ортиқ, лойиҳа 
қиймати эса амалда 3,5 мил-
лион долларни ташкил эта-
ди. Ички бозорга сотиш ҳамда 
қўшни давлатларга экспортни 
амалга ошириш режа қилинган. 
Шунингдек, жорий йилда кор-
хона томонидан бюджетга 1,9 
миллиард сўм солиқ ва бошқа 
йиғимлар тушиши кутилмоқда.

Маълумот учун, Тошкент 
вилоятида 397 та мебелсозлик 

саноати маҳсулотлари 
ишлаб чиқарувчи кор-
хоналар мавжуд бўлиб, 
улар томонидан асосан 
ёғоч, пластмасса, те-
мир, қамиш, новда, бам-
бук материалларидан 
тайёрланган мебеллар 
ишлаб чиқарилмоқда. 

Ҳозирги кунда вилоятда ме-
бель саноатида 1,5 мингдан ор-
тиқ киши банд қилинган.

Вилоятдаги мебель ишлаб 

чиқарувчи экспортёрлар томо-
нидан 36 хил маҳсулот дунё
нинг 7 та давлатига сотил-
моқда.

Маълум бўлишича, 2021 
йилда 35 та корхона томони-
дан 1,7 млн. долларлик экспорт 
амалга оширилиб, режа 2020 
йилга нисбатан 154,5 фоизга 
бажарилди. Мебель экспорти-
нинг асосий улуши Ўрта Чир-
чиқ, Зангиота, Тошкент туман-

ларига тўғри келмоқда.
2022 йил инвести-

ция дастури доираси-
да мебелсозлик сано-
ати йўналиши бўйича 
умумий қиймати 604,5 
млрд. сўмлик инвести-
ция маблағлари ўз-
лаштириши, натижада 
900 га яқин иш ўрин-
лари яратилиши мўл-
жалланган. Шунга яра-
ша, экспорт ҳажмини 
кенгайтириш, импорт 

ўрнини босувчи маҳсулот-
лар турини босқичмабосқич 
кўпайтиришга ҳаракат қилин-
моқда.

ФАВҚУЛОДДА  ВАЗИЯТЛАРГА
ТАЙ¡РМИЗМИ?

Тошкент вилоятида уч кун давомида ФВДТнинг ҳудудий ҳамда қуйи тизими бошқа-
рув органлари, куч ва воситалари билан ўтказиладиган ҳамкорликдаги қўмондон-

ликштаб ўқув машқлари бўлиб ўтди.



Таълим тизимида ўқувчиларни касбҳунарга йўналтириш, 
уларнинг ҳунармандчилик қобилиятларига сайқал бериб, ри-

вожлантиришда жойлардаги “Баркамол авлод” болалар мактабла-
рининг роли катта.

Бизнинг суҳбат

Суҳбатдошимиз Оққўрғон тумани 
“Баркамол авлод” болалар макта-
би раҳбари Ирода Абдураҳмонова 
билан айни кунлардаги фаолияти 
ҳамда кейинги режалари ҳақида сўз-
лашдик.

– Мактабларда ёзги таъ-
тил бош ланди. Сизлар ҳам 
дам олишга чиқасизларми?
– Бизда ёзги таътил йўқ. Иши-

миз жуда масъулиятли. Қийинлигини 
билган ҳолда шу соҳани танлаган-
ман. Мактабимизни иккинчи уйим-
дек кўраман. Одам ўз ишидан ва ҳа-
ётидан қониқса, ўсиш, ривожланиш 

бўлади.
– Туманимиз болаларини 

мактабингизга жалб қилиш 
ва қизиқтириш учун нималар 
қилиняпти?
– Низомий номидаги Тошкент 

давлат педагогика университетининг 
педагогикапсихология йўналишида 
таҳсил олганман. “Баркамол авлод” 

болалар мактабига келгунимга қа-
дар 17умумтаълим мактабида пси-
холог бўлиб ишлаганман. Болалар 
билан ишлашда уларнинг қизиқиш
лари, руҳий ҳолати ва иқтидорини 
аниқлаб олиш жуда муҳим. Бу бора-
да етарли тажрибага эгамиз. Ҳозир 
мактабимизда "Оила ҳамшираси", 
"Бичиштикиш", "Техник сартарош", 

"Мунчоқли безак", "Юмшоқ 
ўйинчоқ", "Тасвирий санъат", 
"Ёш пазанда", "Тўқиш", "Ро-
бототехника", "Компьютер 
саводхонлиги", "Мактабга 
тайёрлов" ва уйдаги таълим 
тўгараклари мавжуд. Ўқитув-

чиларимиз мактаблар билан узлук-
сиз алоқада. Шунингдек, иқтидорли 
болаларни мактабимизга жалб этиш 
учун турли танловлар ўтказиб тура-
миз. 

– Умумтаълим мактабла-
ри билан ҳамкорлик қандай 
амалга ошириляпти?

– Ҳозирги даврда туман марка-
зида қўл қовуштириб ўтирмасдан, 
мактабларга кириб бориш керак. 
Умумтаълим мактабларида бизнинг 
тармоқ тўгаракларимиз фаолият 
кўрсатяпти. Айни пайтда 14 та мак-
таб билан ҳамкорликда ишлаяпмиз. 
Бу мактаблар бизга хона ажратиб, 
иқтидорли ўқувчилар билан шуғул-
ланишимизга имконият яратиб 
беряпти. Тўгарак аъзоларининг 
машғулотларда эгаллаган билим, 
кўникма ва малакаларини синаш, 
иқтидорли ўқувчиларни аниқлаш, 
уларни қўллабқувватлаш мақ-
садида мунтазам равишда турли 
кўриктанлов, мусобақа, фестивал-
лар ташкил этамиз.

Бундан ташқари, мураббийлари-
миз турли лойиҳа ва тажрибалар-
ни ўрганиб, замон билан ҳамнафас 
ишлашга интилишяпти. Зеро, эртан-
ги муваффақият бугунги интилишдан 
бошланади. Ўйлайманки, мактаби-
мизда олинган билимлар ўқувчилар-
нинг келажакдаги муваффақиятла-
рининг дебочаси бўлади. 

Отабек ЙЎЛДОШЕВ 
суҳбатлашди

Деворий газеталарни... 
варақлаганда

“Лениннинг чайласи” Ёпилмайдиган 
эшик

1991 йили бир мухбирини 
“Матбуот куни”дан репортаж 
тайёрлаб келишга юборибди. 
Туман газетасидан бу ерга 
ишга келиб қолган мухбир ҳам 
бир қоғоз нарса ёзиб келиб, 

сарлавҳасини “Деворий 
газеталарни варақлаган-
да”, деб қўйган экан. Кекса 
журналист бундан тутақиб 
кетиб, элликни қоралаб 

қолган мухбирни тирсагидан 
маҳкам тутганча девордаги ка-
лендарь олдига олиб борибди:

– Қани бармоғингни туфлаб 
ҳўллагинчи?

Нима бўлаётганини англаб 

етмаган мухбир оқсоқолнинг 
нимага жаҳли чиққанини тушу-
нолмай бармоқларини ҳафса-
ла билан ҳўллабди.

Кекса бош муҳаррир кул-
ганча буюрибди:

– Мана, деворий газета. 
Уни менга варақлаб берчи! 
Нимага қараб турибсан? Ва-
рақла, дедим... 

Зиёд ака эски коммунистлардан эди. Мус
тақилликка эришилганидан кейин ҳам Ленин-
нинг русчаўзбекча тилларда турли йиллар-
да чиқарилган мингдан зиёд қора, жигарранг, 
қўнғир тусли танланган асарлари кабинетнинг 
тўр томонида териб қўйилганди. Уларни аввал-
ги “Шарқ”даги кабинетларидан “Навоий30”га 
ташиб келиш учун “Волга”да икки марта қатнаб, 
қаватмақават ташийвериб роса чарчаганмиз.

Зиёд ака бир куни ходимларини Лабзакдаги 
ҳовлиларида ҳам тушлик қилдириб, ҳам ўзла-
ри яратган уймузейларини кўрсатиш учун олиб 
бордилар. Матбуот вазири бўлиб ишлаганлари-
да совға қилинган расмлари туширилган одам 
бўйи чинни кўзалар, лаганлар, патгиламлар, со-
атлар, Шароф Рашидов билан, қудалари, ёзув-
чи Чингиз Айтматов билан тушган расмларни 
қўлларига таёқча тутган ҳолда кўрсатиб чиқар-
кан, “указка” билан мени туртиб қўярди: 

– Сенга айтяпман. Ҳар томонга алангламай, 
мен кўрсатаётган томонга қара!

– Майлими савол берсам?
– Марҳамат! 
– Бу ҳовлида қачондан бери яшайсиз?
– Яхши савол! Минг тўққиз юз эллик тўртин-

чи йилда кўчиб келганмиз. 
– Зилзиладаги уйларингми бу?
– Ўша уйлардан қолмаган. Ҳовлида палатка-

да яшаб, бу уйларни қуриб олганмиз.

– Битта таклиф бор. Лениннинг чайласини 
ясаб қўйишган. Сиз ҳам палаткани тикиб қўй-
сангиз бўларкан.

Зиёд ака кўзларини қисганча ўйланади. Ко-
тиба кулиб юбормаслик учун оғзини тўсганча, 
Тўлқин Эшбекнинг панасига ўтиб олади. Тўлқин 
ёрдамга келади.

– Палатка ҳовлини банд қилиб қўйиши мум-
кин...

– Кичрайтирилганини ясаса бўлади, – дей-
ман жиддий тарзда. – Расми сақланиб қолган-
ми?

– Бу таклиф ўринли, – дейди бош муҳарри-
римиз. – Мана бу ёқда ўша пайтда палатка ёни-
да тушган расмимиз бор. 

Томоша давом этади... 

Ўз даврида матбуот вазири бўлган ота-
хон журналист Зиёд Есенбоев пенсия-

га чиққач, бўш ўтирмай “Ўзбекис тон матбуо-
ти” журналини бош қариб турарди.

Болалар ёзи – 2022

ОРОМГО¥ЛАРГА £АНЧА ¤£УВЧИ £АМРАБ ОЛИНАДИ?
Шунингдек, мавсум да-

вомида жами 116 нафар 
Меҳрибонлик уйлари тар-
бияланувчиси ва имкони-
яти чекланган болалар, 50 
нафар кам таъминланган, 
боқувчисини йўқотган ои-
лаларнинг фарзандлари 
ҳомийлар ҳисобидан, 3 
минг 500 нафар кам таъ-
минланган оилалар фар-
зандларини жамоа шарт-
номалари ва келишувлари 
орқали соғломлаштириш 
белгиланган.

Бундан ташқари, ҳу-
дудларда интеллектуал 
ривожлантириш, экобио-
логик ва ўлкашунослик, 
техник ижодкорлик, ижти-
моий мослашув, тарбия 
ва спортсоғломлашти-

риш, бадиий ижодиёт 
йўналишларига ихтисос
лаштирилган ором гоҳлар 
ташкил этилди.

Мавсум давомида 
оромгоҳларга 1 минг 52 
нафар педагог, шунингдек, 
205 нафар тиббиёт, 242 
нафар ички ишлар, мил-
лий гвардия, ёнғин хавф-
сизлиги хизмати ходимла-
ри жалб қилинди.

Оромгоҳларга 8 мингга 
яқин бадиий, ижтимоий ва 
илмийоммабоп китоблар 
қўшимча равишда етка-
зилди.

Мазкур ишлар учун 
мавсум давомида 6 ярим 
млрд. сўмдан ортиқ маб
лағлар сарф этилиши 
режа қилинган.

Таълим масканларида

Якунига етган ўқув йилида 
ўқувчилар Вазирлар Маҳкамаси-
нинг қарори билан тасдиқланган 
мактаб формасини кўнгилли ра-
вишда ки йишлари мумкин эди. 
2022 йилнинг сентябрь ойидан 
эса мактаб га ҳукумат тасдиқла-
ган формада келиш мажбурий 
бўлади.

Лекин мактаб 
фор масини тикади
ган корхоналар рўй
хатини вилоятлар 
кесимида шакл
лан тириш, ҳар бир 
ҳудудда форма со
тадиган савдо нуқ
талари манзилини 
ОАВда эълон қи-
лиш негадир ортга 
сурилмоқда. Шу сабабли ҳали 
янги ўқув йили бошланишига анча 
вақт борлигига қарамай, жойлар-
да турли фирмалар ўз билганича 
мактаб формаларини тикиб, ота 
оналардан пул йиғиш ишларини 
бош лаб юборгани ҳақидаги ха-
барлар етиб келмоқда.

Аслида Вазирлар Маҳкама-
си мактаб формаси масаласида 
май ойининг охирида эмас, анча 
эртароқ қарор қабул қилиши ке-
рак эди. Бу ҳақда кечроқ қарор 
қабул қилинганлиги боис, мак-
таб формаси нархлари устидан 
тезроқ назорат ўрнатиш лозим. 
Бу борада Халқ таълими вазир-
лиги ҳам тезроқ ҳаракат қилиб, 
отаоналар ўртасида тушунтириш 
ишлари олиб бормаса, жойларда 
коррупция ҳолатлари авж олишни 
бошлайди.

Мисол учун, ҳозирги кунга 
қадар телевидение ва оммавий 
ахборот воситалари орқали яго-
на мактаб формасининг жорий 
қилиниши, уни кимдан, қаердан, 

қандай нархда сотиб олиш бў
йича ҳеч қандай тарғибот ишла-
ри олиб борилгани йўқ (ёки биз 
кўрмай қолдикми?). Шу сабабли 
ҳам исталган фирма мактаб фор-
масига ўзи хоҳлаганча нарх қўйиб 
олмоқда.

Шунинг учун форма тикувчи 
корхоналар отаона-
лардан ҳали ишлаб 
чиқарилмаган мак-
таб формаси учун 
аванс тўловларини 
йиғишга ҳақли эмас-
лиги, айниқса, мак-
таб директорлари 
ва ўқитувчиларига 
мактаб формаси ол-
дисотдисида қатна-
шиш тақиқланган и, 

отаоналар формани савдо нуқта-
ларида ўзлари харид қилиш лари 
тўғрисида тушунтириш ишларини 
олиб бориш керак.

Эсингизда бўлса, илк марота-
ба мактаб формаси жорий этил-
ган йили ижтимоий тармоқларда 
мажбурий мактаб формасининг 
нархлари, боланинг ўлчамларига 
қараб, 160 минг сўмдан 240 минг 
сўмгача фарқланиши ҳақидаги 
маълумотлар пайдо бўлганди. 
Бу йил ҳам айнан шундай ҳолат 
так рорланмаслигига ҳеч ким ка-
фолат беролмайди. Фақат бу са-
фар нархлар жуда юқори бўлиши 
мумкин.

Қисқа қилиб айтганда, мак-
таб формасининг нархи ҳамма 
вилоят да бир хил бўлиши лозим. 
Тошкентда 200 минг сўм сотила-
диган мактаб формаси вилоят-
ларда ҳам айнан шу нархда со-
тилиши шарт. Фақат бу ишларни 
жадаллик билан амалга ошириш 
керак.

Manba: Xalq ta'limi Info

ЯНА ЎША ГАП...
ёки ягона мактаб формаси 

нархлари қачон маълум бўлади?
Маълумки, Ўзбекистонда 20222023 ўқув йилидан 

давлат мактабларида ўқувчилар учун мактаб фор-
маси тўлиқ жорий этилади. Бу ҳақда ҳукумат қарори ҳам 
тасдиқланди.

Тошкент вилояти 
"Кичик саноат зо-
наларини бошқа-
риш бўйича яго-
на дирекция"си 

давлат муассаса-
си тадбиркорлик 
билан шуғулла-
нувчилар учун 

Тошкент вилояти 
Янгийўл шаҳри, 
"Мустақиллик" 

маҳалласи, 
Кимё гар кўчаси, 
1уйда жойлаш-
ган Кичик сано-
ат зонасининг 

11лотдаги жами 
2,83 Га. ер май-
дони ва ундаги 

460 кв.м. би-
ноиншоотларга

ТЕНДЕР ТАНЛОВИ 
ЭЪЛОН £ИЛАДИ.
Тендерда қатна-
шишни хоҳлов-
чилар Тошкент 
вилояти "Кичик 
саноат зонала-
рини бошқариш 

бўйича ягона 
дирекция"си дав-
лат муассасасига 
ёки 994065088 
телефон рақами-
га мурожаат қи-

лишлари мумкин.

Эълон

Вилоятимизда болаларни дам олдириш ва 
соғломлаштириш бўйича бу йилги ёзги мавсум 

6 июндан бошланди. Жами 161 та оромгоҳда 47 минг 
381 нафар болаларнинг соғломлаштирилиши (12 минг 
821 нафари стационар, 34 минг 560 нафари кундузги 
соғломлаштириш майдончаларида) режа қилинди.

ЭРТАНГИ МУВАФФА£ИЯТ –
БУГУНГИ ¥АРАКАТГА БО¢ЛИ£

Йиғилишда ижтимоий соҳа объ-
ектларида ҳам босқичмабосқич 
муқобил энергия ускуналарини 
ўрнатиш муҳимлиги таъкидланган.

Шу билан бирга, 2023 йилдан:
• савдокўнгилочар комплекс

лар, маданият ва истироҳат боғла-
ри, рес торанлар, меҳмонхоналар;

• супермаркетлар, дўконлар, 
бозорлар, савдо омборлари;

• автомобилларга газ ва ёқилғи 

қуйиш станциялари;
• аэропорт, темир йўл ва авто-

бус вокзаллари;
• хусусий таълим ва тиббиёт 

ташкилотлари;
• тижорат банклари ва улар-

нинг филиаллари камида 25 фоиз 
иссиқ сув истеъмоли ва ташқи 
ёритишни муқобил энергия ҳисо-
бидан қоплаш талаби киритилади.

Диёра АБДУРАҲМOНОВА

Боғчалар ва мактабларда қуёш 
электр панеллари ўрнатилади
Жорий йил якунига қадар 2 минг 107 та боғчада, мингта мактабда, 

1 минг 71 та оилавий шифокор пунктида қуёш электр панеллари ва 
сув иситиш қурилмалари ўрнатилади. Бу ҳақда давлатимиз раҳба-
ри иқтисодиёт тармоқлари, аҳоли ва ижтимоий соҳа объектлари-
да қайта тикланувчи энергия манбаларидан кенг фойдаланиш чо-
ратадбирлари юзасидан видеоселектор йиғилишида айтиб ўтган.

Фахрийларимиз ҳақида ҳикоялар

Журнал таҳририяти 
тўрт хонадан иборат, ўр-
тада қабулхона, ўнгда бош 
муҳаррир Есенбоевнинг 
хонаси, чап эшикда бирин-
чи маъсул котиб Абдуғани 
ака, ундан яна битта эшик 
ичкарида тўртинчи хона – 
хонаи хосда каминалари 
ва Тўлқин Эшбек ўтира-
миз.

Бош муҳаррирнинг 
эшиги доимо очиқ, ким ки-

рибчиқаётганини кузатиб 
ўтирарди. Ўзлари ишга 
банддек кўринсаларда, 
жуда сезгир. Ҳатто ҳожат-
га чиққанлар ҳам узоқроқ 
қолиб кетса, чумчуқчадай 
масъул котибни чақириб, 
сўроққа тутади: “Қани 
у? Нимага ўн дақиқадан 
бери йўқ? Сизни хабарин-
гиз борми? Нимага ойлик 
оляпсиз? Ходимларга 
кўзқулоқ бўлмайсизми?” 
Ва ҳоказою ҳоказолар. 

Бечора масъул котиб 
бизниям терголмайди, бош
лиққаям эътироз билди-
ролмайди. Товуши ўзидан 
бери келмайди: “Олло... 
нега... мен... хал... уна... 
икки...”

Бош муҳаррир эшиги 
доим очиқ туриши учун та-
гига тахтача қистириб қў
йил ган. Уни билмай тепиб 
юборилса, эшик ўзўзидан 

ёпилади. Таҳририятдан 
билдирмай чиқиб кетиш 
учун мана шу тахтачани 
атайин тепиб юбориш ке-
рак. Бу тахтачани қандай 
қилиб билдирмай тепиб 
ўтиб кетишни машқ қила-
миз. Котиба аёлни ишга 
соламиз ва пойлаб тура-
миз.

Котиба худди бир 
нарсани сўрамоқчидай 
кираётиб, оёғи билан 

тахтачани туртиб юбо-
ради. Бизлар вақтдан 
фойдаланиб қочиб чиқиб 
кетамиз.

– Кўзингга қарасанг 
бўлмайдими? Оч эшикни, 
– дейди бош муҳаррир.

– Вой қўполлигим қур-
син, Зиёд ака, узр, ҳозир, 
– дейди котиба ва вақтни 
чўзиш учун оғироёқлигини 
пеш қилганча, имиллаб 
орқасига қайтиб, эшикни 
очиб қўяди.

Аммо сочи раҳбар-
ликда оқарган Зиёд ака 
эшикнинг ёпилиши ва хо-
димларнинг "қуён бўлиши" 
орасида боғлиқлик борли-
гини тезда тушуниб етиб, 
устани олиб келганча 
эшикни ўзи ёпилмайдиган 
қилдирди.

Оллоёр БЕГАЛИЕВ,
Ёзувчилар уюшмаси 

аъзоси



Юқоридаги мисралар билан бош
ланувчи машҳур асар – Криловнинг 
“Бўри билан Қўзичоқ” масалини ким 
билмайди дейсиз? Мазкур тўртликдан 
кейин давом этадиган қуйидаги ўйноқи 
сатрларничи?
Ёзнинг иссиқ бир кунида
Қўзи борди сув ичгали,
Ўз жонига қасд қилгандан
Хабари йўқ унинг ҳали...

Борингки, умрида қўлига китоб уш-
ламаган бирор одам бўлсаю, юқорида-
ги пурмаъно шеърий парчадан беха-
барман деса ҳам, у барибир масалнинг 
“Шундай қилиб, Қўзичоқни бўри еди 
ўрмонда...” деган машҳур мисрасини 
эшитган, ўзича айтиб юрган бўлиши 
турган гап.

Одамларга ёд бўлиб кетган бу 
масални ўзбекчага ким ўгирганини 
биласизми? Бу саволга ўқувчилар 
яқиняқинларгача елка қисиш билан 
жавоб қилишарди. Негаки, бу масал 
ўзбек тилида бемалол босилиб, китоб
лардан китобларга, ўқув тўпламларига 
киритилар, лекин... унинг таржимони 
кўрсатилмас эди. Гўё рус масалчиси 

И.А.Крилов уни ўзбекчада ёзгандай. 
(Нафсиламрини айтганда бу масал-
нинг ўзбекчаси асл нусха – русчасига 
қараганда ўйноқироқ чиққанлиги рост).

 Хўш, бу масалнинг таржимони 
киму, нега у китобларда кўрсатилмай 

келинди? Ўқувчини бу савол би-
лан узоқ банд қилишнинг ҳожа-
ти йўқ, бу масалнинг таржимони 
– миллатпарвар шоир Чўлпон 
эди. У ўттизинчи йиллардаги 
даҳшатли қатағон қурбони бўлганидан 
кейин шоирнинг номи ҳам тақиқланди, 
шеърлари, тўпламлари ҳам “ҳибс”га 
олинди. У таржима қилган машъум ми-
сра ростакамига амалга ошди: қонхўр 
бўри бегуноҳ қўзичоқни еб қўйди.

Аммо расмий жаллодлару, мафку-
равий жосуслар ҳар қанча уринишса 
ҳам Чўлпоннинг номини йўқ қила олма-
дилар, халқ ўзи севган шоирнинг шеър 
ларини яширинчи ўқийверди, унинг 
таржимаси бўлмиш мазкур масал эса 
китобдан китобга кўчаверди. 

Буни қарангки, шоир ҳалокатидан 
сўнг ўтган қирқэллик йил ичида унинг 
очиқданочиқ босилиб турган бир-
данбир таржима асари  ана шу – “Бўри 
билан Қўзичоқ” эди, фақат таржимон-
нинг номини кўрсатиш тақиқланганди.

 Етмишинчи йилларнинг охирла-
рида мен Крилов масалларидан бир 
қанчасини таржима қилиб, тўплам туз-
дим. Турган гапки, унга илгари таржима 
қилинган масалларни ҳам киритдим. 
Булар орасида машҳур “Бўри билан Қў-
зичоқ” ҳам бор эди. Лекин унинг таржи-
монини кўрсатишга келганда, қарангки, 
минг мулоҳаза кўндаланг бўлди. Тавак-
кал, деб масал таржимонини кўрсатиб 
юбораверсам ким нима дейдию, қайси 
идора  чақиртиради? Ахир, яқиняқин-
гинада устозларимизнинг бошларига 

кетмакет тушиб турган савдолар, маж-
лису машваратлардаги эзишлар, тур-
литуман чиғириқларга солиш лар... 

Ҳа, ўзини ўтга уриш ҳамманинг ҳам 
қўлидан келавермас экан. Лаънати му-
телик!.. Хуллас, икки ўт орасида қий-
налиб турганимда нашриёт ходимаси 
Наз михон деган сингилча жонга оро 
кириб, далда берди. У менинг “Қандай 
бўларкин”имга жавобан шартта: “Э, 
Мухтор ака, қўйиб юбораверамиз!”– 
деди.

Шу бўлдию, тўплам мундарижаси-
да “Бўри билан Қўзичоқ”нинг таржимо-
ни – Чўлпон деб ёзиб қўйилди. Бу – ўт-
тиз еттинчи йилдан кейин Чўлпоннинг 
номини китобда биринчи марта расмий 
равишда кўрсатилиши эди. Бу ҳолни 
ҳурматли устозимиз, танқидчи Озод 
Шарафуддинов ҳам ўз мақолаларидан 
бирида таъкидлаб ўтгандилар. 

Ҳа, шунақа, биз жуда катта “қаҳра-
монлик” кўрсатибмиз – таржимоннинг 
кимлигини қўрқмасдан айтворибмиза!.. 
Мен ўзимнинг бу “жасоратим”ни ўйла-
ганимда севиниш ўрнига хўрлигимдан 
кўзларимга ёш келади. 

Машъум замон, лаънати хўрлик!
Мухтор ХУДОЙҚУЛОВ,

филология фанлари доктори, 
профессор

Х´рликка тенг 
“з¤р”лик

Дарвоқе
Дарахтнинг бўшини қурт ейди доим,
Тарихда жуда кўп мисоллар бунга.

СПОРТ
янгиликлари

(Давоми. Бошланиши 1саҳифада)

Шу билан бирга, алоҳи-
да медиа марказ фаолия
ти ҳам йўлга қў йилган 
бўлиб, унда таниқли дин 
уламолари, имомхатиб-
лар билан видеомулоқот, 
давра суҳбатлари ташкил 
этилади. Мақсад – фуқаро-
ларнинг диний саводхон-
лигини ошириш, ёшлар-
нинг турли ёт оқимлар 
таъсирига тушиб қолишига 
йўл қўймасликдир.

Тадбирда ташкилот-
чилар томонидан Тош-
кент вилояти Ногиронлар жамиятига 
хизмат автомобили топширилди.

Меҳмонлар бинода яратилган 
шароитлар билан танишишди, турли 
миллат вакиллари билан дилдан гу-
рунглашишди.

Шунингдек, шу куни шаҳар мар-

казида Ёзувчилар уюшмаси ҳамда 
Рес публика Маънавият ва маъри-
фат марказининг вилоят бўлимлари 
биноси ва кутубхона ҳам очилди.

Мазкур бино икки қаватдан ибо-
рат бўлиб, қўшимча ҳовлиси кўка-
ламзорлаштирилиб, икки ташкилот 
ходимлари учун махсус чорбоғ ҳам 
қурилган.

Яна бир аҳамиятли жиҳати замо-
навий кутубхона биноси Тошкент ви-
лояти ҳокимининг ташаббуси билан 
мазкур ҳудудда Ёзувчилар уюшмаси 
вилоят бўлими биносига ёндош қу-
рилди. Бунинг учун 959 миллион сўм 
маблағ ажратилди. Кутубхона минг
лаб бадиий ва илмий адабиётлар 
билан таъминланди.

Маросимда сўзга чиққанлар маз-
кур маърифат даргоҳларида яра-
тилган шароитларни эътироф этиб, 
бу юртимизда давлатимиз раҳбари 
бош чилигида адабиётга, маънавият 
ва маърифатга берилаётган эъти
борнинг яққол ифодаси эканини таъ-
кидлашди.

– Бу каби ижод масканларининг 
фойдаланишга топширилиши ви
лоят аҳли учун катта совға бўлди, 
– дей ди Ўзбекистон Ёзувчилар уюш-
маси раиси Сирожиддин Саййид. 
– Энди вилоятнинг кўплаб ижодкор 

ёшлари бу жойларда илммаъри-
фатдан қувват олади. Сабаби, бу 
ташкилотлар бир мақсадда халқи-
мизга хизмат қилади, уларни эзгу 
ғоя ларга етаклайди.

Маросимда Тошкент вилоятидан 
Уюшмага аъзо бўлган ижодкорларга 
аъзолик гувоҳномалари топширил-
ди.

Очилиш маросимида Тошкент ви-
лояти ҳокими вазифасини бажарув-
чи Зойир Мирзаев иштирок этди.

Тошкент вилояти ҳокимлиги 
Ахборот хизмати

урафшоннингН МАСКАНЛАРИУРЛИ

Чинозлик Абдуҳамид ота Содиқов кўп йиллардан бери ис-
сиқхонада турли сабзавотларни етиштиради. Айни дамда 6 со-
тих майдонни эгаллаган иссиқхонада булғор қалампири етилиб 
пишган. Ҳосил ҳам жуда баракали бўлди. Абдуҳамид отага ўғли 
ва келини дастёр. Хонадон эгалари булғор қалампи-
ридан бўшаган ерга помидор экишни режа-
лаштиришган.

Аброр ЭСОНОВ
олган сурат

Томорқа – хазина

Султонбой ДЕҲҚОНОВ
суратлавҳаси

Лайлак
келди, ёз бўлди. . .

Қамоқхона кутубхонасидан маҳбус ки-
тоб сўраяпти:

– Кечирасиз, «.............» китоби борми?
– «............» китоби бизда йўқ, лекин 

муаллифи шу ерда.
Хуршид Абдурашид

Мана гап

Бошланиши чаккимас
Футбол бўйича “Осиё кубоги – 2023” саралаш 

мусобақаси старт олди. Турнирнинг терма жамоа-
миз ўрин олган “С” гуруҳи учрашувларига Наман-
ган вилояти мезбонлик қилмоқда. Саралашнинг 
дастлабки турида вакилларимиз ШриЛанка терма 
жамоасига қарши ўйнашди. Футболчиларимизнинг 
тўлиқ устунлигида ўтган ўйинда жамоамиз 3:0 ҳи-
собида ғалаба қозонди.

Голларга Жалолиддин 
Машарипов, Достонбек 
Ҳамдамов ва Фаррух Сай-
фиев муаллифлик қилиш-
ди. 

Ушбу натижадан сўнг, 
Ўзбекистон терма жамоаси 
гуруҳ пешқадамига айлан-
ди.

Вакилларимиз навбат-
даги баҳсни 11 июнь куни 
ўтказишади.

Тўппончадан отиб, бронза олди
Франциянинг Шатору шаҳрида 

пара ўқ отиш бўйича Жаҳон кубоги 
старт олди. Дунёнинг кучли пара ўқ 
отувчилари жам бўлган турнир тер-
ма жамоамиз учун муваффақиятли 
бошланди.

Мусобақанинг 
дастлабки куни эр-
каклар ўртасида 50 

метрга тўппончадан отиш баҳсларида 
ҳамюртимиз Сервер Ибрагимов 200,7 
очко жамғарган ҳолда 3ўринни қўлга 
киритди ва бронза медалига сазовор 
бўлди. Дастлабки икки ўрин эса хитой-
лик мерганларга насиб этди.

Эквадор 
ўрнига... Чили

ФИФА Қатарда бўлиб ўтадиган 
Жаҳон чемпионатига чиққан Эква-
дор миллий терма жамоасини йўл-
ланмадан маҳрум қилди.

Гап шундаки, жанубий америкалик
лар сафида футболчини сохталашти-
риш билан боғлиқ ҳолат кузатилган. 
Ҳимоячи Байрон Кастильо аслида 
колумбиялик бўлиб, Эквадорнинг қал-
баки паспорти билан ЖЧ саралаш 
баҳсларида майдонга тушиб келган.

Шу тариқа, Эквадор МТЖ Қатар-
даги Жаҳон чемпионатига бормайди. 
Тахминларга кўра, жамоанинг ўрни-
ни саралашда 6поғонани банд этган 
Чили эгаллаши мумкин.

Суҳробжон САДИРОВ 
/Тошкент ҳақиқати/ тайёрлади

У яқинда икки кун "Халқлар 
дўстлиги" санъат саройини тўлди-
риб,  аншлаг қилиб концерт берди.

Унинг хонишу нолишларидан Али-
мардон Тўраев айтганидек, “санъат 

саройининг шифти кўчиб” 
кетаёзди.

Концертдан сўнг...

Унинг биринчи клипи “Ютуб” тар-
моғига қўйилганига ҳали бир йил ҳам 
бўлмади. Ўша клип ҳам ҳаваскорлар-
ча олинган бир нарса эди. Эсингизда-
ми?

Ҳазил-ҳазил, чин қилдик, 
Кетдикку икки томон. 
Юз ўгирган у бўлди, 
Яна ўша биз – ёмон...
Ёр биздан кетди, кетди, кетди, 
Орзусига етди, етди, етди...

У бошқаларга ўхшаб “ойнаи 
жаҳон”ларни пул эвазига клиплари 
билан тўлдирмади. Қўшиқ ёзди ва 

интернет сарҳадларига ташлади. 
Тингловчилар ўзлари топиб, қиди-
риб тинглайдиган бўлишди.

Машҳурлик шу даражага бор-
дики, Googleдан қидирув берилса, 
унинг номи энг машҳур, энг тарихий 
номдошларидан аввал чиқяпти: Ру-
мийдан, Мангубердидан аввал...

Бу ҳофиз интернетдаги 
“просмотр” лари билан “Ютуб” орқали 
Ўзбекистонга қанча доллар инвести-
ция киритиб қўйишга улгурди экан, 
худо билади. 

Энг ажаби, у бир йил аввал одам-

ларнинг уйида, қурилишларда хиз-
мат қилиб юрган оддий бир... сантех-
ник эди. 

Дарвоқе, у анча машҳур бўлган 
шу кунларда бир хонадонга тўйга 
бориб, бу уйни таниб қолибди. Дав-
рага чорланиб, қўшиқни бошлашдан 
аввал тўй эгаларини табриклаётиб, 
микрофонда хонадон соҳибига: 
"Мен бу уйда жуда кўп бўлганман, 
бу хонадоннинг тузини еганман”, 
деса ҳамма ҳайронмиш.

Хизматни қилиб бўлгач, хонанда-
ни кузатишаётганида уй эгаси секин 
ботиниб сўрабди: “Боя нега ундай 
дедингиз, ҳофиз? Ахир, уйимизга би-
ринчи келишингизку...” 

У эса ўшаўша соддалик билан: 
“Наҳот мени танимадингиз, амаки, 
икки йил аввал уйингизнинг сантех-

никасини менга қил-
дирган эдингизку”, 
дермишда!

Тўйбоши амаки 
шундан кейингина таниб қолибди: 

– Вой, анов трубани дазмол-
да эритиб, бирбирига улаётганда 
ҳам “Яна ўша биз ёмон”лаб ашула 
айтиб ишлайдиган боласизку. Вой, 
худди ўзисизку!

Хонанда тўйбошини қайта бағри-
га босибди:

– Ҳа, ана ўша биз ёмон!
Ҳаёт мана шунақа, азизлар. Ярат-

ган ирода этса, бир йилда шунчалик 
машҳури замон бўлиш мумкин. 

Бунинг яна бир ҳикмати бор, 
чоғи. Яъни, санъаткор дегани халқ-

дан узоқлашиб, халқни менсимай 
қўйганида, халқнинг ичидан мана 
шундай истеъдодлар чиқиб, оёғи 
ердан узилган санъат аҳлининг ҳай-
рат бармоғини тишлатади, шекил-
ли...

Концерт ҳам чинакам концерт 
бўлди! У фақат қўшиқ куйлади, мух-
лислардан олқиш сўрамади, қўшиқ 
бир четда қолиб панднасиҳатга ўтиб 
кетмади. “Қани, балкон, эшитил
маяптиии..!” деб саҳнада ер тепин-
мади. Келганлар маза қилишди, дам 
олиб, қўшиқ тинглашди.

Ҳали бирор санъаткор танилишни 
бошлагандан бери бир йил ўтарўт-
май "Халқлар дўстлиги"ни тўлдириб 
яккахон концерт бергани ҳеч қайси 
замонда кузатилмаган экан...

Офарин, Жалолиддин Аҳмад
алиев!

Я(а)на ўша биз – ёмон


